
GOUVÈNÈ CUOMO ANONSE 2.6 MILYON DOLA NAN FINANSMAN POU JISTIS 
ANVIWÒNMANTAL POU 28 ÒGANIZASYON TOUPATOU ATRAVÈ ETA A  

  
Sibvansyon pou Enpak Kominotè yo Sipòte Zòn Polisyon ak Toksin Afekte nan 

Fason Dispwopòsyone yo  
  

Pwojè yo Abòde Preyokipasyon ki gen sou Plan Anviwònmantal ak Sante Piblik 
yo  

  
  
Jodi a, Gouvènè Andrew M. Cuomo te anonse ke Depatman Konsèvasyon 
Anviwònmantal (Department of Environmental Conservation, DEC) Eta New York la te 
akòde 2.6 milyon dola nan Sibvansyon pou Enpak Kominotè (Community Impact 
Grants) bay 28 òganizasyon. Finansman an pral sipòte pwojè k ap abòde 
preyokipasyon ki gen sou plan anviwònmantal ak sante piblik nan kominote ki gen revni 
fèb ak kominote minoritè toupatou atravè eta a yo ke pwoblèm anviwònmantal yo te 
istorikman akable yo.  
  
“Tout Nouyòkè yo merite viv nan yon anviwònman san danje, sen epi Sibvansyon pou 
Enpak Kominotè sa yo pral ede garanti fanmi yo ak kominote yo toupatou nan eta a, 
kèlkeswa sitiyasyon sosyo-ekonomik yo, resevwa soutyen yo bezwen pou yo egzekite 
pwojè ekolojik yo”, Gouvènè Cuomo te deklare. “New York pral kontinye mennen 
nasyon an nan inisyativ anviwònmantal yo k ap pwoteje rezidan nou yo epi ranfòse 
kominote nou yo.”  
  
“Nou ap ofri òganizasyon yo finansman pou yo abòde pwoblèm enpòtan preyokipasyon 
sou sante piblik ki gen nan kominote toupatou atravè eta a yo”, Gouvènè Adjwen 
Kathy Hochul te deklare. “Pwogram sibvansyon sa a pral sipòte pwojè enèji pwòp yo 
epi asire ke tout Nouyòkè yo viv nan yon anviwònman san danje, ak sen. New York 
pran angajman pou l envesti pou fè vanse objektif enèji agresif nou yo pou nou gen yon 
planèt ki pi pwòp ak pi ekolojik pou jenerasyon k ap vini yo.”  
  
Pwogram Sibvansyon pou Enpak Kominotè Jistis Anviwònmantal DEC a sipòte 
òganizasyon kominotè k ap travay pou yo reponn a risk anviwònmantal ak sante piblik 
ki gen nan kominote yo. Depi lè pwogram lan te kòmanse an 2006 la, 145 òganizasyon 
te resevwa prèske 5 milyon dola nan Fon pou Pwoteksyon Anviwònmantal 
(Environmental Protection Fund) pou pwojè k ap amelyore pwoblèm anviwònmantal nan 



 

 

kominote yo, ki gen ladan pwojè rechèch ak sansibilizasyon pou agrandi konesans 
rezidan yo epi konsyantize yo.  
  
28 òganizasyon k ap resevwa finansman nan dènye faz sa a yo pral amelyore netwayaj 
tèren vid yo, kreye fèm ibèn òganik, amelyore vwa navigab lokal yo, agrandi edikasyon 
anviwònmantal epi angaje jèn moun yo atravè djòb ki favorab a anviwònman an yo, 
abòde pwoblèm sante tèren agrikòl yo, epi sansibilize ak sipòte itilizasyon enèji solè 
kominote yo posede yo.  
  
Komisè DEC Basil Seggos te di, “Sou direksyon Gouvènè Cuomo, DEC ap fè 
patenarya ak lidè kominote toupatou atravè eta a yo pou yo idantifye ak travay pou yo 
abòde defi anviwònmantal yo nan kominote defavorize oswa ki gen dezavantaj 
ekonomik nan New York la yo. DEC kontinye sipòte kominote ke danje anviwònmantal 
yo istorikman pi akable yo pandan y ap devlope solisyon kreyatif ak dirab pou pwoteje 
sante anviwònmantal rezidan yo”.  
  
Senatè Tim Kennedy te deklare, “Finansman eta sa a pral fè anpil pou l sipòte misyon 
Fillmore Forward la yo ak Pwojè Massachusetts Avenue an pandan y ap travay pou yo 
ofri rezidan vil la yo ki nan katye otreman defavorize yo pwodwi frè, ki aksesib. Mwen 
fyè pou m wè New York ap envesti nan òganizasyon ki vize amelyore sante piblik ak 
agrandi opòtinite ekolojik toupatou atravè rejyon an yo”.  
  
Manm Asanble Steve Englebright, ki se Prezidan Komite Asanble a pou 
Pwoteksyon Anviwònmantal (Assembly Committee on Environmental 
Conservation), te deklare, “Kominote jistis anviwònmantal yo abityèlman sibi plis 
konsekans efè negatif polisyon ak chanjman klima. Sibvansyon sa yo se yon fason pou 
responsabilize kominote defavorize yo epi ede yo lanse pwojè ki pi byen ale avèk 
bezwen yo. Pwojè sa yo soti nan edikasyon anviwònmantal rive nan fèm ibèn, ap mete 
aksan sou apwòch alechèl ekonomik ki nesesè pou atenye efè nosif degradasyon 
anviwònmantal la yo. Mwen aplodi Gouvènè a ak anpil òganizasyon isit la yo pou 
angajman yo pran anvè efò pou yo reponn a pwoblèm sante anviwònmantal nan 
kominote respektif yo”.  
  
Manm Asanble Sean Ryan te deklare, “Sibvansyon pou Enpak Kominotè yo akòde 
jodi a yo pral ede sipòte gwoup enpòtan toupatou atravè eta a yo ki pral rann kominote 
nou yo pi solid ak sitwayen nou yo pi an sante. Finansman yo bay gwoup ki isit la yo 
nan Rejyon Lwès New York la yo pral pèmèt yo agrandi bon jan sèvis yo deja ap bay 
yo, sa k ap ba yo opòtinite pou yo gen menm yon pi gran enpak sou kominote nou an. 
Mèsi DEC ak Gouvènè Cuomo paske nou idantifye de gran gwoup enpòtan nan Rejyon 
Lwès New York la yo ke nou pral pèmèt kontinye devlope kòm kosekans sibvansyon sa 
yo y ap resevwa”.  
  
Yo te akòde Sibvansyon pou Enpak Kominotè yo bay òganizasyon ki annapre yo:  
  
Distri Kapital  

• Responsabilizasyon Kominotè atravè Katografi Patisipativ Kominote yo 
(Community Empowerment through Community Participatory Mapping): 99,990 
dola, Kòporasyon Devlopman Arbor Hill la (Arbor Hill Development Corporation)  



 

 

• Transfòmasyon Anviwònmantal Ibèn (Urban Environmental Transformation): 
Responsabilizasyon Jèn yo pou Chanjman Kominotè (Youth Empowerment for 
Community Change): 99,929 dola, Capital Roots Inc.  

• Sant Edikasyon Anviwònmantal Laboratwa Jèmen Lanati a (Germinating The 
NATURE Lab Environmental Education Center): 100,000 dola, Media Alliance, 
Inc.  

• Agrandisman Pwojè Jistis Anviwònmantal South End Albany an (Albany South 
End Environmental Justice Project Expansion): 100,000 dola, Sant Dirabilite 
Ekolojik RADIX la (RADIX Ecological Sustainability Center)  

  
Southern Tier  

• Reyitilizasyon Materyèl kòm Resous pou Popilasyon Defavorize yo (Material 
Reuse as Community Resource for Underserved Populations) nan Ithaca NY: 
93,525 dola, Finger Lakes ReUse Inc.  

  
Finger Lakes  

• Pwogram Angajman Agrikilti Ibèn ak Detounman Dechè Alimantè a (Urban 
Agriculture Engagement and Food Waste Diversion Program): 100,000 dola, 
Blueprint Geneva, Inc.  

• Pwogram Devlopman Vizyon Ekolojik ak Jaden Kominotè yo (Green Visions 
Workforce Development Program and Community Gardens): 100,000 dola, 
Friends of the Garden Aerial Inc.  

• Angaje Lokatè nan Zòn Jistis Anviwònmantal Potansyèl nan Rochester yo nan 
kad Efò Pledwaye pou Fwaye Sen an (Healthy Homes Advocacy): 98,330 dola, 
Rochester Peoples Climate Coalition, Inc. kòmanditè fiskal Sendika Lokatè Vil 
Rochester a (Rochester’s City-Wide Tenants’ Union, CWTU)  

  
Mid-Hudson Valley  

• Soti nan Vizyon Rive nan Reyalite (From Vision to Reality): Pak Kominotè 
Yonkers Greenway a (The Yonkers Greenway Community Park): 100,000 dola, 
Groundwork Hudson Valley  

• Jaden Poughkeepsie yo (Poughkeepsie Gardens): 100,000 dola, Pwojè Fèm 
Poughkeepsie a (Poughkeepsie Farm Project)  

• Ekip Ble Yonkers la (The Yonkers Blue Team): K ap takle Pwoblèm Kalite Dlo 
Onivo Lokal yo (Local Water Quality Issues) atravè Rechèch ak Angjman Jèn yo: 
100,000 dola, Sarah Lawrence College kòmanditè fiskal Sant Edikasyon 
Anviwònmantal Beczak la (Beczak Environmental Education Center)  

  
Long Island  

• Pwogramasyon ak Devlopman IIèm Faz Santye Maritim Riverside la (Riverside 
Maritime Trail Phase II Development & Programming): 50,000 dola, Flanders, 
Riverside and Northampton Community Association, Inc.  

• Pwojè BAY AREA: 100,000 dola, Asosyasyon Sivik Latino Long Beach la (Long 
Beach Latino Civic Association)  



 

 

 
Vil New York  

• Polinizatè Jaden Lapli (Pollinator Raingarden): 72,953 dola, Bronx River Alliance, 
Inc.  

• Pwojè Rezistans Anviwònmantal pou Revni Fèb HDFC a (Low Income HDFC 
Environmental Resiliency Project): 100,000 dola, Komite Devlopman Kominotè 
Cooper Square la (Cooper Square Community Development Committee)  

• Restorasyon, Eksplorasyon ak Netwayaj Tibetts la (Tibbetts Restoration, 
Exploration and Clean-Up, TREC): 99,995 dola, Zanmi Pak Van Cortlandt lan 
(Friends of Van Cortlandt Park)  

• Pwogram Ekolojik ak Netwayaj Lekòl Konsèvasyon Kanal Gowanus lan 
(Gowanus Canal Conservancy School Clean & Green Program): 99,702 dola, 
Gowanus Canal Conservancy, Inc.  

• Katografi (En) Jistis Anviwònmantal la (Mapping Environmental (In)Justice): 
89,664 dola, Vwazen Alye pou Bon Kwasans (Neighbors Allied for Good Growth)  

• Laboratwa Iben pou Etid Siveyans Lè Espas Lib la (Urban Lab for Open Spaces 
Air Monitoring Study): 99,003 dola, Alyans Espas Lib pou Nò Brooklyn lan (Open 
Space Alliance for North Brooklyn)  

• Shore Corps: Pwogram Estaj pou Jèn Pwotektè Anviwònman an ak Devlopman 
Mendèv la (Green Stewards Youth Internship & Workforce Development 
Program): 100,000 dola, Rockaway Waterfront Alliance, Inc.  

• Mezire Kalite Dlo ak Nivo Mikwòb nan Rivyè Bronx lan: 77,577 dola, Rocking the 
Boat, Inc.  

• Pwogram pou Lidè k ap fè Vanse Anviwònman Kominote yo a (Program for 
Leaders Advancing their Community's Environment, PLACE) nan kad inisyativ 
Bronx ap Fleri a (Bronx is Blooming): 100,000 dola, Bronx ap Fleri a  

• Inisyativ Tèren Sen Lès New York la (East New York Healthy Soil Initiative): 
100,000 dola, United Community Centers, Inc.  

• Pwojè Edikasyon sou Enèji Renouvlab Pak Sunset la (Sunset Park Regenerative 
Energy Education Project, REEP): 50,000 dola, UPROSE Inc.  

• Yon Pwogram Edikasyon ak Planifikasyon Kominotè sou Enpak Efè Chanjman 
Klimatik yo gen sou Lasante nan Inwood: 100,000 dola, West Harlem 
Environmental Action, Inc.  

• Pwojè sou Vilnerabilite Lè, Dlo, Manje Youth Ministries for Peace and Justice 
(YMPJ): 100,000 dola, Youth Ministries for Peace and Justice, Inc.  

 
Rejyon Lwès New York  

• Pwojè Jaden Kominotè ak Mache Agrikòl nan Square la (Square Community 
Garden & Farmers Market Project): 93,830 dola, Broadway-Fillmore 
Neighborhood Housing Services, Inc. kòmanditè fiskal pou Fillmore Forward, Inc.  

• Plante nan Fason Ekolojik (Growing Green): 75,500 dola, Massachusetts Avenue 
Project Inc.  

  
DEC te anonse tou yon nouvo opòtinite ki pral plis vanse angajman Gouvènè pran pou l 
abòde preyokipasyon sou plan anviwònmantal ak sante piblik yo nan kominote Jistis 
Anviwònmantal yo. Pou nou ka kontinye sipòte travay òganizasyon kominotè yo ap fè 
yo, epi piske nou rekonèt kèk òganizasyon manke kapasite, anplwaye, ak resous pou 



 

 

yo atenn objektif sa yo, DEC ap mande pou òganizasyon san bi likratif byen etabli ki 
gen eksperyans reponn a pwoblèm jistis anviwònmantal yo depoze pwopozisyon pou yo 
administre sibvansyon devlopman kapasite resyonalize yo.  
  
Sibvansyon sa yo pral ede òganizasyon kominotè nan Eta New York ki konsantre efò yo 
sou jistis anviwònmantal yo devlope kapasite administrativ, teknik, ak pwogramatik yo 
epi agrandi sèvis k ap pwoteje sante piblik ak anviwònman an yo ofri yo. Òganizasyon 
san bi likratif ki enterese yo dwe aplike atravè Pòtay Sibvansyon an (Grant Gateway) 
avan 1ye Fevriye 2019. Gen plis enfòmasyon ki disponib sou pajwèb Biwo pou Jistis 
Anviwònmantal la (Office of Environmental Justice) ak sou Pòtay Sibvansyon an.  
 
Pou w jwenn yon deskripsyon ki pi detaye sou pwogram benefisyè yo, vizite 
https://www.dec.ny.gov/public/31403.html.  
  
Pou w jwenn plis enfòmasyon sou pwogram sibvansyon DEC yo, vizite 
https://dec.ny.gov/public/31226.html.  
  

###  
  
  
 

W’ap jwenn lòt nouvèl ki disponib sou sitwèb www.governor.ny.gov 

